
 

 

 

RAPORT VEPRIMTARIA E URDHRIT TË FARMACISTEVE TË SHQIPËRISË PËR 

PERIUDHËN KORRIK 2020 – DHJETOR 2020 

 

Mbështetur në Neni 7 të Ligjit 9150 “Për Urdhrin e Farmacistëve në RSH” i ndryshuar, po iu 

dërgojmë raportin për veprimtarinë e 6-të mujorit të dytë të Urdhrit të Farmacistëve të Shqipërisë 

për vitin 2020. 

Urdhri i Farmacistëve të Shqipërisë e ushtron veprimtarinë e tij, në mbështetje të Ligjit Nr. 9150, 

datë 30.10.2003 “Për Urdhrin e Farmacistëve në Republikën e Shqipërisë”, i ndryshuar, Statutit të 

Urdhrit të Farmacistëve, Ligjit Nr. 8480, datë 27.05.1999 “Për funksionimin e organeve kolegjiale 

të administratës shtetërore dhe enteve publike”, ligjit Nr. 105/2014 “Për barnat dhe shërbimin 

farmaceutik në Republikën e Shqipërisë”, ligjit Nr. 10171, datë 22.10.2009 “Për profesionet e 

Rregulluara në Republikën e Shqipërisë”, i ndryshuar. 

 

Në këtë gjashtë mujor pranë Urdhrit të Farmacistëve të Shqipërisë ka patur një numër të 

konsiderueshëm të farmacistëve të cilët kanë aplikuar për ndryshimin e vendit të punës, ndryshime 

këto të cilat kanë konsistuar në: ndryshime të pozicionit të punës të farmacistit të punësuar, të 

drejtuesit teknik, ndryshim të vendit të punës nga i punësuar në drejtues teknik, anëtarësime të reja 

si dhe dorëzim të certifikatave. Gjatë kësaj periudhe janë paraqitur gjithëse 99 aplikime për 

anëtarësime të reja.  

     

Bazuar në Regjistrin Themeltar Kombëtar të anëtarëve të Urdhrit të Farmacistëve të Shqipërisë, në 

formë elektronike dhe manuale, deri në fund të qershorit 2020 na rezultojnë gjithsej 2878 

farmacistë në gjendje aktive. 

 

Përsa iu përket gjykimeve disiplinore, Urdhri i Farmacistëve të Shqipërisë ka ushtruar kontrolle në 

218 farmaci në qytetin e Tiranës. Nga mbikëqyrja ka rezultuar se 37 farmaci janë gjendur me 

probleme. Në disa farmaci janë gjendur duke shërbyer persona jo farmacist, në disa janë gjendur 

farmacist pa leje ushtrimi profesioni për këtë subjekt apo dhe farmacistë të pa ricertifikuar dhe një 

nga problematikat që është hasur më shumë në rrjetet farmaceutike, është se farmacitë e tyre kanë 

patur të vendosur një tabelë në xham me mbishkrimin “-10% për të gjitha produktet”.  



 

 

 

Subjekteve në të cilat u gjendën farmacistët pa leje ushtrimi profesioni apo të pa ricertifikuar ju la 

afat për të kryer ndryshimet e nevojshme, subjekteve në të cilat u gjend e vendosur tabela 10% ulje, 

ju kërkua heqja e saj pasi kjo bie në kundërshtim me ligjin e barnave dhe Kodin Etik Deontologjik 

ndërsa për subjektet ku u gjendën duke shërbyer persona jo farmacist u morr masa e pezullimit të 

funksionit të drejtuesit teknik për tre vite. Nisur nga problematikat e parashtruara, me qëllim 

përmirësimin e cilësisë së shërbimit farmaceutik, kërkojmë edhe ndërhyrjen dhe mbështetjen e 

institucioneve të tjera shëndetësore.  

 

Gjithashtu, ashtu sikurse ua kemi bërë me dije dhe herë të tjera, për shkak të situatës të vështirë në 

të cilën ndodhet i gjithë sistemi shëndetësor si pasojë e pandemisë së shkaktuar nga virusi Covid-19 

kërkojmë nga institucioni juaj mbështetjen ndaj sektorit farmaceutik si pjesë e pandarë e sistemit 

shëndetësor. 

 
  


